





долбоор
“Кыргыз Республикасынын Суу кодексине, Кыргыз Республикасынын Жер кодексине жана Кыргыз Республикасынын айрым мыйзам актыларына ( “Суу жөнүндө” Кыргыз Республикасынын Мыйзамына, “Энергиянын кайра жаралуучу булактары жөнүндө” Кыргыз Республикасынын Мыйзамына, "Электр энергетикасы жөнүндө" Кыргыз Республикасынын Мыйзамына) өзгөртүүлөрдү жана толуктоолорду киргизүү тууралуу”.  Кыргыз Республикасынын Мыйзамынын долбооруна 

НЕГИЗДЕМЕ-МААЛЫМКАТ 
1. Долбоордун максаты

Бул Мыйзамдын долбоору Кыргыз Республикасынын суу ресурстарын башкаруу жана суу мамилелерин жөнгө салуу чөйрөсүндөгү ченемдик укуктук актыларын Кыргыз Республикасынын Конституциясынын, Кыргыз Республикасынын «Министрлер Кабинети жөнүндө» 2021-жылдын 11-октябрындагы № 122 Конституциялык Мыйзамынын ченемдерине ылайык келтирүү максатында иштелип чыккан.
2. Баяндоо бөлүгү
Кыргыз Республикасынын Президентинин 2021-жылдын 
12-октябрындагы ПЖ № 425 “Кыргыз Республикасынын Министрлер Кабинетинин түзүмү жана курамы жана Кыргыз Республикасынын Президентинин Администрациясынын түзүмү жөнүндө” Жарлыгына ылайык, Кыргыз Республикасынын Министрлер Кабинетинин жаңы структурасы бекитилди, ага ылайык ар түрдүү мамлекеттик органдардын ыйгарым укуктары ыйгарылды. 

Суу жана жер ресурстарын башкаруу, коргоо жана пайдалануу боюнча министрликтердин, административдик ведомстволордун жана мамлекеттик органдардын иш-аракеттерин координациялоонун натыйжалуулугун жогорулатуу максатында Кыргыз Республикасынын Президентинин 2021-жылдын 24-ноябрындагы ПЖ № 532 Жарлыгы менен 532-беренеге ылайык Кыргыз Республикасынын Президентине караштуу Суу жана жер ресурстары боюнча улуттук кеңеш (мындан ары - Улуттук кеңеш) түзүлдү. Улуттук кеңеш жөнүндө жобо жана Улуттук кеңештин курамы бекитилди, ошондой эле Улуттук кеңештин катчылыгынын функциялары ЖРЭТКМге жүктөлдү.
Жердин деградациясы жана сууну сарамжалдуу пайдалануу маселелери бири-бири менен тыгыз байланышта экенин эске алуу менен, Кыргыз Республикасынын Президентине караштуу Суу жана жер ресурстары боюнча Улуттук кеңешти түзүү заманбап ыкмаларды колдонуу менен өлкөнүн болгон потенциалын консолидациялоого, суу менен байланышкан заманбап көйгөйлөрдү чечүүгө мүмкүндүк берет.
Мыйзам долбоору Министрлер Кабинетинин аталышына өзгөртүүлөрдү жана толуктоолорду киргизүүнү, мамлекеттик органдардын ыйгарым укуктарын тартипке келтирүүнү, суу ресурстарын башкаруунун функцияларын чарбалык маселелерден бөлүү, карама-каршылыктарды жана коллизияларды жоюу, ошондой эле кошумча терминдерди жана аныктамаларды кошуу менен Суу кодексинин жоболорун бекемдөө.

Суу кодексинде мамлекеттик органдар тарабынан суунун сапатынын стандарттарын белгилөө боюнча да карама-каршылыктар бар, 2-пунктта айлана-чөйрөнү коргоо боюнча ыйгарым укуктуу мамлекеттик орган ыйгарым укуктуу мамлекеттик санитардык-эпидемиологиялык орган менен макулдашуу боюнча ар бир суунун сапатынын стандарттарын белгилейт, иштелип чыккан суу классификациясы бар экендигине карабастан. Ал эми 3-пунктунда суунун сапатынын ченемдери ыйгарым укуктуу мамлекеттик санитардык-эпидемиологиялык орган тарабынан белгиленет деп белгиленген.

Иш жүзүндө балык суусун пайдалануу үчүн суунун сапатынын ченемдери айлана-чөйрөнү коргоо боюнча ыйгарым укуктуу мамлекеттик орган тарабынан, ал эми чарбалык-ичүүчү жана маданий-тиричилик сууларын пайдалануу үчүн ыйгарым укуктуу мамлекеттик санитардык-эпидемиологиялык орган тарабынан белгиленет, мында Мыйзам долбоору менен толуктоо жана өзгөртүүлөрдү, карама-каршылыктарды жоюу киргизилет.
Суу ресурстарын булгануудан коргоо максатында 9-главага суу объектилерине, суу чарба объекттерине жана суу фондунун жерлерине булгоочу заттарды агызууга тыюу салуу маселелерин конкреттештирүү бөлүгүндө өзгөртүүлөр киргизилди.

Суу кодекси ошондой эле суу объектилерине, суу чарба объектилерине жана суу фондунун жерлерине булгоочу заттарды жана калдыктарды агызып чыгарууга уруксат берүү маселелерин аныктайт. Мыйзам долбоорунан бүткүл текст боюнча жана саркынды сууларын агызып чыгаруу уруксаттын аталышында «калдыктар» деген сөздөр алынып салынат, анткени бул «Айлана-чөйрөнү коргоо жөнүндө» Мыйзамына карама-каршы келет, мында таштандыларды суу объектилерине агызып чыгарууга тыюу салынат. Мындан тышкары, агызып чыгарууга уруксаттын аталышын «Кыргыз Республикасындагы лицензиялык-уруксат берүү тутуму жөнүндө» Кыргыз Республикасынын Мыйзамына ылайык келтирүү максатында, агызып чыгарууга уруксат алуу үчүн талап кылынган документтердин жол-жобосун жөнөкөйлөтүү жана кыскартуу максатында 51, 52 жана 54-статьяларына өзгөртүүлөр киргизилди.

Мындан тышкары, суу коргоо зоналарын жөнгө салуу маселелерин шайкеш келтирүү максатында Кыргыз Республикасынын Жер кодексине суу коргоо зоналарына жана тилкелерине берилген жерлерди суу фондунун жерлеринин курамына киргизүү боюнча өзгөртүүлөр киргизилүүдө.

“Суу жөнүндө” Кыргыз Республикасынын Мыйзамына өзгөртүүлөр, Мыйзам Кыргыз Республикасынын Суу кодекси менен жөнгө салынарын белгилегендиги гана киргизилет.

“Энергиянын кайра жаралуучу булактары жөнүндө” Кыргыз Республикасынын Мыйзамына айлана-чөйрөгө тийгизген таасирин азайтуу маселелерин толуктоо бөлүгүндө өзгөртүүлөрдү киргизүү, экологиялык көйгөйлөрдү күчөтүү, энергиянын кайра жаралуучу булактары чөйрөсүндөгү мамлекеттик саясаттын негизги принциптерине өзгөртүүлөрдү жана толуктоолорду киргизүү суу объектилеринин гидрологиялык режимин өзгөртүүгө алып келген аракеттер; айлана-чөйрөгө, анын ичинде балыктардын урук таштоо жолдоруна жана жапайы жаныбарлардын миграциясына зыян келтирбөө; мелиоративдик чараларды так ишке ашыруу.

Чакан жана орто энергиянын кайра жаралуучу булактарын өнүктүрүү маселелери республикада учурда актуалдуу болуп саналат. Кыргыз Республикасында энергиянын кайра жаралуучу булактарын, атап айтканда, чакан ГЭСтерди тездетилген өнүктүрүүнүн максатка ылайыктуулугу учурдагы электр энергиясынын жетишсиздигинен жана энергиянын кайра жаралуучу булактарынан алынган энергияны Кыргыз Республикасынын экономикасын өнүктүрүүгө жана отун балансына кошуу зарылдыгына байланыштуу. 

Ири генерациялоочу кубаттуулуктардын жетишсиздигинин шартында кайра жаралуучу энергиянын мүмкүнчүлүктөрүн пайдалануу энергетикалык коопсуздукту камсыз кылуу жана жергиликтүү энергия менен камсыздоо көйгөйлөрүн чечүү, өлкөнүн алыскы аймактарын туруктуу өнүктүрүүнү камсыз кылуу үчүн маанилүү багыт болуп калат.

Мыйзам долбоору менен «Электр энергетикасы жөнүндө» Кыргыз Республикасынын Мыйзамына «Микроэнергетикалык өндүрүштүк кубаттуулуктар - кубаттуулугу 0,5 МВтка чейинки электр жана жылуулук станциялары» деген түшүнүктү кошуу боюнча толуктоо киргизилүүдө.
Көйгөйлөрдүн чечүүнүн жолдору:

1) Эч нерсе кылбоо, Кыргыз Республикасынын суу мыйзамдарынын карама-каршылыгына алып келет.
2) Кыргыз Республикасынын "Суу жөнүндө" Мыйзамынын статьяларын киргизүүнү эске алуу менен Суу кодексине өзгөртүүлөр жана толуктоолор киргизилсин жана "Суу жөнүндө" Кыргыз Республикасынын Мыйзамы күчүн жоготту деп табылсын. Бул татаалдыкка алып келет, анткени «Суу жөнүндө» Кыргыз Республикасынын Мыйзамына ылайык көптөгөн ченемдик укуктук актылар кабыл алынган, аларды кайра бекитүү зарылдыгы туулат.

3) «Кыргыз Республикасынын Суу кодексине, Кыргыз Республикасынын Жер кодексине жана Кыргыз Республикасынын айрым мыйзам актыларына («Суу жөнүндө» Кыргыз Республикасынын Мыйзамына, «Энергиянын кайра жаралуучу булактары жөнүндө» Кыргыз Республикасынын Мыйзамына, «Электр энергетикасы жөнүндө» Кыргыз Республикасынын Мыйзамына) өзгөртүүлөрдү жана толуктоолорду киргизүү тууралуу» Кыргыз Республикасынын Мыйзамынын долбоорун кабыл алуу көйгөйлөрдүн алгылыктуу чечүүчү жолу болуп саналат. 
Ушуга байланыштуу, Кыргыз Республикасынын Суу кодексине, Кыргыз Республикасынын Жер кодексине жана Кыргыз Республикасынын айрым мыйзам актыларына («Суу жөнүндө» Кыргыз Республикасынын Мыйзамына, «Энергиянын кайра жаралуучу булактары жөнүндө» Кыргыз Республикасынын Мыйзамына, «Электр энергетикасы жөнүндө» Кыргыз Республикасынын Мыйзамына) өзгөртүүлөрдү жана толуктоолорду киргизүүнү сунуштайт. 
3. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык кесепеттерди болжолдоо

Бул токтом долбоорун кабыл алуу терс социалдык, экономикалык, укуктук, укук коргоочулук, гендердик, экологиялык жана коррупциялык кесепеттерге алып келбейт.

4. Коомдук талкуулоонун жыйынтыктары жөнүндө маалымат

Кыргыз Республикасынын «Кыргыз Республикасынын ченемдик укуктук актылары жөнүндө» Мыйзамынын 22-беренесине ылайык, бул токтомдун долбоору КР ЖРЭТКМ нин сайтына жана Кыргыз Республикасынын Министрлер Кабинетинин расмий сайтына коомдук талкуулоо үчүн жайгаштырылат.
Мындан тышкары, ченемдик укуктук актылардын долбоорлорун коомдук талкуулоо боюнча бирдиктүү порталга (http://koomtalkuu.gov.kg) 2022-жылдын 28-апрелинде жайгаштырылгандыгын билдирет.
5. Долбоордун мыйзамдарга шайкештигин талдоо

Токтомдун долбоору колдонуудагы мыйзамдардын нормаларына, ошондой эле Кыргыз Республикасы катышуучусу болуп саналган, белгиленген тартипте күчүнө кирген эл аралык келишимдерге каршы келбейт.

6. Каржылоо зарылдыгы жөнүндө маалымат

Кыргыз Республикасынын Министрлер Кабинетинин бул токтомунун долбоорун кабыл алуу республикалык бюджеттен кошумча финансылык чыгымдарга алып келбейт.

7. Жөнгө салуучу таасирин талдоо жөнүндө маалымат

Токтомдун долбоору ишкердик ишти жөнгө салууга багытталбагандыктан, жөнгө салуучу таасирин талдоону талап кылбайт.

Министр 

